
O resumo dos dous certames 
de bandas previos á pan-
demia lévanos a lonxanas 

terras do centro da península.

No ano 2019 a Banda das tres 
caídas de Madrid, chegou a nosa 
terra para encher de música con-
frade e para alegrar os máis coñe-
cedores deste mundo musical con 
composicións de largo coñecidas 
por moitos pero que soen soar no 
sur de España.

Compartiron cartel coa Agrupa-
ción Musical Nosa Señora do Car-
men de Ferrol e como estreno na 
cidade a nosa Sección Musical par-
ticipaba no seu primeiro certame 
tras a estrea da formación na festi-
vidade da candeloria no ano 2019

Neste ano foi D Miguel Vázquez 
o encargado de contar a súa expe-
riencia confrade no escenario

No ano 2020 a banda convidada 
foi a Banda de Cornetas e tambo-
res da Inmaculada da localidade de 
Nava del Rey (Valladolid), acompa-
ñados da nosa Seccion Musical Vera 
Cruz e a Banda da Nosa Señora do 
Carme de Ferrol.

Silvia González foi a encargada 
de compartir as súas vivencias como 
confrade, nunha edición que estivo 
á piques de non poder celebrarse, 
pois xa a pandemia do Covid se es-
taba a estender e poucos días des-
pois cancelaríanse todos os actos 
debido ó confinamiento.

Una gran festa de volta os es-
cenarios, así poderíamos ter 
definida a xornada do 12 de 

marzo de 2022. Atrás quedaba un 
ano, o 2021 no que non puidemos 
pisar as táboas do teatro debido ás 
restricións impostas debido á pan-
demia do Covid.

Todo estaba preparado para que 
Compostela volvese a acoller, unha 
tarde máis de coresma, os sons máis 
confrades e o auditorio ABANCA 
era novamente o lugar escollido 
para esta celebración.

Santiago, Oviedo e Ferrol uni-
ron as súas semanas santas da man 
de tres agrupacións: A do Sagrado 
Corazón de Oviedo, A Nosa Señora 
do Carme de Ferrol e a anfitrioa, a 
Sección Musical Vera Cruz.

De novo os confrades e non con-
frades composteláns responderon 
positivamente á proposta musical 
e puideron de novo vivir a paixón 
musical proposta polas agrupacións 
asistentes.

Durante a celebración do certa-
me, e xa por terceira edición foi D. 
Francisco Otero Pérez o encargado 
de contar as súas experiencias con-
frades tanto dentro como fora da 
nosa Confraría Franciscana da Vera 
Cruz, e no cal volvemos a dar conta 
da importancia da familia, xa que a 
nosa e unha tradición transmitida 
de pais a fillos

E así pechábase unha gran xor-
nada de convivencia musical para o 
recordo de músicos das tres forma-
cións participantes.

O Paixón no Camiño das no-
vidades, así poderíamos 
definir a VI edición do noso 

certame de bandas.

Compostela espertaba á cores-
ma a data o 12 de marzo, pero esta 
vez non era o auditorio ABANCA o 
que nos agardaba, senón que gra-
cias a cesión por parte do Concello 
de Santiago, puidemos vivir unha 
tarde de música confrade nun lugar 
emblemático na cultura e música 
compostelá, o Teatro Principal.

Zamora, Ferrol e Compostela os 
seus camiños musicais para facer 
chegar a Compostela os sons máis 
confrades da man da Banda de 
CCTT das tres caídas de Toro (Za-
mora), a agrupación musical Nosa 
Señora do Carme (Ferrol) e a Sec-
ción Musical Vera Cruz.

A nosa Sección Musical luciu por 
primeira vez polas rúas e prazas da 
cidade o novo uniforme estreado 
en novembro de 2022

As memorias dun confrade co-
rreron a cargo de D. Pedro Sánchez 
del Rìo, coñecido confrade compos-
telán debido a súa participación en 
diferentes confrarías da cidade. Pe-
dro rememorou dende os seus co-
mezos ata a súa vida confrade na 
actualidade.

DE novo unha tarde de cores-
ma marcada por marchas de ac-
tualidade e clásicas do repertorio 
confrade pero unha tarde cargada 
de amizade, compañeirismo e bo 
facer musical

gado de contarnos as súas experien-
cias tanto dentro da nosa confraría 
coma na súa longa experiencia na 
semana santa compostelá.

E deste xeito completábase nun-
ha nova tarde de coresma unha 
nova edición do noso certame de 
bandas paixón no Camiño

PAIXÓN NO CAMIÑO 2024

No ano no que o noso certame 
tocaba xa a súa VII edición, 
as portas do teatro principal 

de Santiago, agardaban de novo 
para recibir o noso certame de mú-
sica confrade.

Neste caso tocou tinguir os no-
sos sons confrades cas cores máis 
galegas, pois foron 3 formacións da 
nosa terra as que porían as notas 
máis coresmais naquela tarde de 
domingo 25 de febreiro.

De  novo unha xornada de ami-
zade e de música agardaba aos no-
sos queridos músicos da sección mu-
sical, que baixo a dirección do seu 
novo responsable musical, Samuel 
Rodríguez Gago, serían os encar-
gados de pechar esa tarde musical.

Pero non só foi a nosa a encar-
gada de música confrade as rúas 
composteláns pois foi  a Banda de 
Nosa Señora da Misericordia a en-
cargada de poñer música ó pasa-
rrúas  previo ó certame e de abrir 
a tarde musical no teatro.

Entre as dúas formacións men-
cionadas, foi a banda do cristo da 
misericordia de Ferrol a banda que  
traería esa tarde os sons de cornetas 
e tambores interpretando marchas 
que nos transportan o sur e a súa 
semana de paixón

Para o apartado Memorias dun 
confrade, foi Jaime Mera o encar-

Silvia González Vilariño, 
vogal de Xuventude da 
Vera Cruz

“Para toda a miña familia a Semana 
Santa é o mellor período do ano”

A historia de amor coa Sema-
na Santa de Silvia González 
Vilariño, vogal de Xuven-

tude da Confraría da Vera Cruz, 
empezou hai xa bastantes anos da 
man, precisamente, do que nese 
momento era o seu noivo, e agora 
marido, Juan. Sorrinte e vivaracha, 
recórdase a si mesma co seu chi-
co, sentada nas pedras da parte 
Vella de Santiago, emocionados, 
esperando ver pasar as procesións. 
“En principio só mirábamos, sem-
pre desde o mesmo sitio”, recorda. 
“Encantábanos. Collíanos mesmo o 
frío mentres víamos as procesións 
pero dábanos igual. E cantas máis 
procesións víamos máis crecían en 
nosoutros as ganas de participar 
un día nelas. Pero non sabíamos 
como chegar ás irmandades”.

Esa entrada no mundo da Semana 
Santa desde dentro foi un pouco 
por casualidade, ¿non?

Si. Meus pais coñecían a Manolo 
Rey e contáronlle da nosa afec-
ción pola Semana Santa. El foi 
quen lles recomendou que nos 
acercásemos á Vera Cruz, porque 
era unha confraría con bastante 
xente nova. Atrevémonos, pre-

sentámonos aquí e acolléronnos 
de marabilla. O primeiro ano saí-
mos con vela e encantounos.

Pero a vela quedábasevos corta…

Si, si, (rise Silvia). Así que o ano 
seguinte ofrecémonos para 
arrastrar os carros: eu o da virxe 
e Juan, que agora é o meu es-
poso, o do Cristo. Así estivemos 
ata que en 2010 fíxose o trono da 
Virxe, e parte da culpa foi nosa 
tamén, polo empeño de toda a 
xente moza que tiñamos ganas 
de sacar as imaxes a ombreiros .

Está moi ben ter unha afección 
compartida de noivos pero ago-
ra xa son unha familia, con dúas 
nenas. Non debe de ser fácil sacar 
tempo para a confraría, e tal vez 
hai plans máis atractivos para facer 
con nenos que procesionar…

Fíxate se para nosos é importante 
a Semana Santa que é a época 

que máis nos gusta do ano, as 
nenas sábeno, gústanos mesmo 
máis que as vacacións de verán… 
Así que imaxínate. Para min a Se-
mana Santa é amor, é paixón, é 
fe, é poder expresar mesmo cren-
zas, facelo coa xente á que máis 
aprecio e atoparme á vez comi-
go mesma. É algo que esperamos 
todo o ano. Para min é tan im-
portante que, fíxate, paseino mal 
cando estaba embarazada e non 
podía ir ás procesións. E pasou-
me as dúas veces. Eu, cando me 
quedei embarazada votei contas 
para ver se podía ir ás procesións 
ou me quedaba “castigada”, ja 
ja ja ja ja. E as dúas veces tiven 
que parar, mira que mala sorte. 
A verdade é que hai xente que 
non o entende, pero paseino mal.

Cóntame, ¿por que ata embaraza-
da pensas na confraría?

A primeira vez, co embarazo e 
demais, non puiden participar. 
Pero o ano seguinte xa estaba alí, 
coa miña nena vestida de anxo 
no carro da avoa e eu portando.

A segunda foi máis complicado 
aínda, porque a miña segunda 
filla naceu en 2016 ¡nada menos 
que o Luns Santo! Nosoutros, igual 
que moita xente da Semana San-
ta, colaboramos con varias irmás, 
ademais de coa nosa. Eu estaba 
fóra de contas e xa sabía que non 
ía poder estar procesionando, pero 
o meu marido comprometérase 

nun primeiro momento para por-
tar tanto na Vera Cruz como nou-
tras, e tiñamos a todo o mundo 
confrade compostelán pendente 
do meu embarazo. A min facíame 
gracia e prometinlles a todos que 
ía aguantar. Pero finalmente, como 
che digo, o Luns Santo púxenme de 
parto, e o meu marido tiña que ir 
de portador. Eu o tiven clarísimo: 
a nosa filla naceu a mediodía e ás 
sete da tarde mi marido estaba xa 
listo para cumprir cos seus compro-
misos. E fun eu a que máis insistín. 
Organizamos todo, veu miña nai 
para axudarme, e a nena maior 
quedouse con meu pai… E Juan foi 
á procesión. El ía emocionadísimo 
e todo foi máxico. Dedicáronlle á 
nena unha levantada, A Virxe le-
vou un chupete colgando que des-
pois me entregaron, trouxéronme 
tamén flores… E eu, no hospital, 
fíxate, choraba… Choraba por non 
poder estar aí, a pesar de toda a 
felicidade de volver a ser nai. Tanta 
é a emoción que me esperta que 
aínda agora choro cando me acor-
do. Portáronse tan ben con nós… 
Deixaron que A Virxe se quedase 
máis tempo na igrexa para que a 
puideramos ir a ver, e o fixemos 
nada máis saír do hospital.

E coa alta na man fixeches unha au-
téntica loucura por tu Vera Cruz.

O xoves déronme a alta e o Domin-
go de Resurrección funme á Conga 
correndo coa nena… Un cadro: eu 
co coche, conducindo, aínda co-

sida, sacando o carriño da nena, 
mirando a ver como podía chegar 
ata a costa da Conga sen pasar por 
zonas con escaleiras. Apurada, con 
todo sen cicatrizar… Nese momen-
to eu só quería chegar á Conga, 
ja, ja, ja.

Pero que había na rúa da Conga tan 
importante, ademais dunha costa?

É que a conga é moi especial. E 
máis o Domingo de Resurrección. 
Chegas a esa procesión con moito 
cansazo e moita emoción acumu-
lada de toda a Semana Santa. E, 
ademais, sacas o capuchón, non é 
unha procesión de penitencia. Ir a 
cara descuberta faite moito máis 
fráxil, non é anónimo, e iso tamén 
a fai unha procesión dura e espe-
cial. Cando chegas arriba, con todo 
ese esforzo, a cara descuberta, e 
ves como a xente te aplaude, e vi-
ves todo o especial que é ese mo-
mento para os que portamos… hai 
que verse. E alí estaba eu, co parto 
de menos dunha semana, co meu 
carriño e a miña nena. Ninguén me 
esperaba. Cando os compañeiros 
me viron alí emocionáronse, e eu 
tamén, claro. Ver pasar ao meu 
lado a miña compañeira Ana, que 
é tan especial para min, a miña ru-
bia, valeu o esforzo.

As amizades confrades son para toda 
a vida.

Ana é un regalo que me fixo a Vera 
Cruz. Unha persoa moi importan-

te na miña vida e que coñecín na 
confraría, precisamente. Ela e eu 
somos das poucas mulleres que va-
mos quedando e que estamos alí 
desde o principio. Non nos coñecía-
mos polo nome pero xa habíamos 
conectado: eu a chamaba a rubia 
e ela a min a dos ollos azuis. E den-
de entón ata agora non nos sepa-
ramos en Semana Santa. Estamos 
seguras indo a unha ao lado da ou-
tra. Algún ano imos sufrindo máis, 
a min pasoume, e só con que Ana 
me dea a man e ma aperte sáeme 
a forza desde onde sexa que estea 
e anímame. E eu con ela igual.

É incrible a enerxía que sacades do 
interior cando estades portando.

Falamos de pesos de 1000 quilos, e 
segundo cantos vaiamos debaixo 
pódenos tocar 60 ou 70 quilos por 
persoa. É toda unha responsabili-
dade, primeiro por ti mesma, para 
non facerte dano, pero tamén po-
los teus compañeiros. O peso non 
se pode repartir mal porque entón 
estrágaslle as costas ao do lado. E 
fas un esforzo enorme, durante un 
montón de horas, pero ves que vale 

a pena. E nada máis terminar xa só 
pensas na seguinte. Porque iso é o 
peor de todo: aínda que doa, aín-
da que canse, a Semana Santa é 
moi curta para os que a amamos. 
Preparala tanto e despois pasa moi 
rápido… E só hai unha ao ano.

Cóntame cal é tu papel na directiva.

Estou na directiva da confraría 
desde as últimas eleccións. Busca-
ban xente comprometida, activa, e 
pensaron en min. Eu levaba anos 
en primeira liña, coa miña familia, 
coas miñas nenas, dedicando sem-
pre o meu traballo, o meu compro-
miso e o meu tempo, pero dende 
unha posición de base. O certo é 
que me sorprendeu que mo ofre-
cesen. Estaba abruada pero non 
puiden dicir que non. O meu papel 
é humilde, igual que o meu carác-
ter. Eu non quería responsabilida-
des, non por non traballar senón 
porque asústame decepcionar. A 
Semana Santa é algo que vivo pro-
fundamente e teño medo a non 
saber facer aquilo que a confraría 
necesita de min. Eu teño moi claro 
que teño toda a fe do mundo, e 
que me esforzaba como ninguén 
no meu papel de portadora… Pero 
isto era outra cousa: é estar pen-
dente da loxística, dos traxes, das 
axendas, saber pedir permisos ao 
Concello, respectar os protocolos, 
ocuparnos de que o vestiario es-
tea listo, coordinarse cos francis-
canos, coa xente do hotel… Nese 
momento non sabía en que podía 

axudar eu. Pero enseguida vin que 
realmente somos unha irmanda-
de, que todos nos coñecemos, nos 
axudamos, nos apoiamos. Non hai 
un papel pechado que fagamos en 
exclusiva.

Pero si tendes cargos concretos.

Eu, por exemplo, son vogal de xu-
ventude. Cando me propuxeron 
ese cargo pregunteime cales serían 
realmente as miñas funcións, pero 
creo que a clave está en que cada 
un fai unha tarefa e apoia na de ao 
lado, onde non chega un axuda o 
outro. É bastante tarefa pero levá-
mola ben. A directiva ten moi claro 
que hai que ter todo moi actualiza-
do, organizado, hai que ter sempre 
á última as axendas cos e-mails e os 
contactos dos confrades e os cola-
boradores, tamén intentamos ter 
os recibos domiciliados para que 
todo sexa máis cómodo. É certo 
que hai xente maior que non está 
conectada en redes, que non ten 
e-mail. Con eles hai que ir porta 
porta, explicándolles. Pero somos 
unha familia.

Polo que se ve cara a fóra, cada vez 
sumades máis proxectos.

Na directiva temos moitas ideas. 
Nos reunimos unha vez ao mes, con 
temas moi diversos. Agora centrá-
monos en organizar a Semana San-
ta, e coordinar os días e os lugares 
de ensaios, as chamadas á xente, as 
invitacións… É clave organizar todo 

con tempo suficiente, sen presas. 
En realidade, así, sen sobresaltos, 
tamén o desfrutas máis e o resulta-
do é mellor. Para todo hai que ter 
un plan A e un plan B, porque a im-
provisación non é boa conselleira.

E ti tes que sacar tempo para orga-
nizar, pero tamén para facer cousas, 
porque segues sendo portadora, por 
exemplo.

Pois creo que a miña gran achega 
ten que ver co meu perfil, e co feito 
de que coñeza en primeira persoa 
case todos os brazos de acción da 
confraría. Eu son nai, por exemplo, 
así que estou cerca dos intereses que 
teñen os pais da irmandade, á hora 
de ter que deixar aos nenos para as 
actividades, conciliar, e demais.

Pero tamén son portadora, e coñe-
zo o que necesitan os portadores. 
E unha das nenas estivo na banda, 
así que tamén teño moi presente 
as necesidades dos músicos. En re-
sumo: teño moitas perspectivas, 
que é algo que fai falta, e coñezo, 
a pé de obra, moitas das facetas 
da irmandade. Son cousas peque-
nas pero hai que ter en conta. Por 
exemplo, a pandemia nos obrigou 
a parar dous anos… Os nenos que 
tiñan nove na procesión do 2019, 
cando volvemos a saír ás rúas xa 
tiñan 12, e de repente son moito 
máis altos, non lle serven xa os 
traxes que lle servían antes. Como 
teño nenas tiña iso presente a prio-
ri e non nos pillou desprevidos.

Ou á hora de orienta-los novos por-
tadores.

Claro. Eu son portadora e sei que 
hai que vir cos mesmos zapatos a 
tallarse cos que despois irán ás pro-
cesións, para que non midan máis 
ou menos á hora da verdade. Hai 
cousas moi pequenas por exemplo, 
queríamos velas novas, cirios como 
os que levan as procesións noutras 
zonas. Pero a nosa confraría hai 
bastante xente maior, e esas velas 
pesan moito. Eu levei velas e sei que 
non se lle pode dar un cirio á xen-
te, que despois non poida soportar, 
que lles fagan dano nas bonecas. 
Para min na confraría todos son 
importantes. Dá igual que sexa un 
neno que fai de anxo, como o por-
tador, como o que vai coa súa vela, 
ou os músicos da banda.

Silvia ten dúas nenas, Candela e María. 
As dúas, e tamén o seu marido Juan, 
son auténticos devotos e amantes da 
Semana Santa. “Durante a Semana 
Santa do confinamento na miña casa 
montábamos as nosas propias proce-
sións coas nenas. Cada día, facíamos os 
capuchóns da procesión que tería que 
saír: a verde da Vera Cruz, a amarela da 
Humildade… E así cada día. Poñíamos 
as procesións de anos anteriores por 
Internet e na tele. E as nenas collían o 
tambor e ían seguindo a marcha. Está-
bamos algo tolos”, ri Silvia ao recordar 
aqueles días, “pero nos emocionába-
mos exactamente igual que nas proce-
sións tradicionais”.

Hai en Galicia moitos concellos 
máis pequenos que a Irman-
dade da Macarena de Sevilla, 

que agrupa máis de 16.000 irmáns 
neste momento. E hai poucas ins-
titucións más antigas. Dende 1595, 
naceu como servicio asistencial, so-
cial y caritativo, mucho antes de que 
las administracións se ocupasen de 
proveer dese apoio aos cidadáns. 
Hoxe, séculos despois, la Irmandade 
da Macarena de Sevilla é unha enor-
me obra social e unha gran empresa 
que xera emprego, que mantén y 
expón un patrimonio histórico in-
comparable e que, a súa vez, da de 
comer a moitas familias, acercándo-
se aos máis necesitados y mantendo 
a vida relixiosa da comunidade.

A Irmandade ten unha banda de 
cornetas e tambores igualmente his-
tórica: A Centuria Romana da Maca-
rena, que encabeza dende hai máis 
dunha década o director e compositor 
Francisco Moraza.

Empezou na banda como director 
musical, pero acabou facéndose cargo 
tamén da dirección xeral…

Si. Cheguei a banda fai 13 años co 
el encargo de levar a dirección mu-
sical. Cando el director xeral termi-
nou o seu ciclo, a irmandade ofre-

ceume coller tamén o seu relevo. 
Non foi unha decisión á lixeira. Nese 
momento propóñome facer una re-
volución e dar un paso cara adiante. 
Un paso que era moi necesario e 
moi amplo. Falamos de cambiar a 
uniformidade, a imaxe corporati-
va, la comunicación en redes que 
se facía de todo lo relativo á banda, 
los temas do noso repertorio… Non 
che oculto que foron anos compli-
cados e incluso difíciles.

Os cambios non sempre gustan.

E que os cambios no son fáciles e as 
veces, en efecto, no nos gusta que 
nos removan e nos empuxen, an-
que tamén é certo que si os cambios 
son bos e necesarios, ó final acaban 
gustando e ata o que era más crítico 
súbese ó carro. Pero o camiño ata 
chegar ó ao obxectivo que te mar-
caches pode ser moi áspero. Esta 
banda levaba 110 años operando 
da mesma maneira y bebendo de 
las mesmas fontes. As fontes son vi-
vas, pero tamén se secan. E hai que 
volver a enchelas de auga, de auga 
limpa, para que podamos seguir 

Francisco Moraza: “Las redes 
sociais son un enorme esca-
parate para a Semana Santa 
pero tamén un problema”

bebendo delas. Iso, que para min é 
tan fácil de ver, non todo o mundo 
lo ve. Ou polo menos non o vían 
nun principio.

O mundo cambia, fai aínda que quei-
ramos opoñernos. E mesmo a semana 
santa pode necesitar modernizarse.

Non só é modernizarse, é facer as 
cousas ben. E falo de cousas moi bá-
sicas, que sempre se fixeron dunha 
maneira que asumíamos con natu-
ralidade, pero que están condena-
das a desaparecer. Antes, por exem-
plo, os contratos asinaban cunha 
aperta de mans e é evidente que 
xa non se pode seguir facendo os 
contratos así. Outra cousa na que se 
nota moito a necesidade de avanzar 
é no tema das redes sociais. Póden-
che gustar máis ou menos pero non 
queda outra que incorporarte a esa 
tendencia, ou simplemente conde-
narte non estar.

As redes son un enorme escaparate, 
dan moita visibilidade, chegas a moi-
ta xente. Paro teñen partes negativas.

Exacto. A Semana Santa, en Sevilla e 
en todas partes, cambiou en moitas 
cousas para ben e noutras para mal 
debido a ese poder da redes sociais 
e da tecnoloxía. Antes podías per-
mitirte saír e dicir: “de aquí á Cam-
pana, que é onde están as cámaras, 
vamos descansando un pouco, máis 
relaxados e xa afinaremos”. Iso era 
así. Pero agora non te podes per-

mitir iso, hai teléfonos gravándote 
en todas partes, e non sabes quen o 
vai subir a redes sociais, con miles de 
visitas. Ténsanos e tamén nos quita 
naturalidade. A improvisación brilla 
pola súa ausencia e iso lle resta par-
te da maxia. Antes había momentos 
que chegaban sen que os agarda-
ses, e regalábanche instantes máxi-
cos. Agora todo vai pautado. Sabes 
exactamente o que vas a tocar en 
cada esquina. Sabes como anda o 
paso, a que velocidade, en que sitio 
exacto se vai parar… Ese momento 
máxico é moito máis difícil ou, di-
rectamente, non existe.

A verdade é que xa non fai falta estar 
nunha rúa de Sevilla para desfrutar 
da vosa banda, por exemplo. Entran-
do en Youtube xa podemos vervos.

Moita xente acomodouse a ver a 
semana santa en televisión ou en 
redes sociais e con iso basta. Xa non 
sae á rúa. Prefire vela no sofá. Creo 

que antes todos saíamos moito máis 
á rúa a vivir a semana santa… E teño 
que recoñecer que eu tamén aco-
modeime un pouco, nese sentido.

Pero volvamos á banda… a moderni-
zar a banda, que foi tu obxectivo nú-
mero un, e que traxo tantos cambios.

Desde o principio tiven claro que 
había que dar ese paso. E atacámo-
lo dende varios frontes. O primeiro 
que fixemos foi cambiar o número 
de compoñentes. Para interpretar 
as pezas máis difíciles quedabá-
monos curtos de xente. E tamén 
cambiamos as cornetas e os tam-
bores por outros máis novos. Fixe-
mos que todo o mundo aprendese 
música… démoslle a volta. Á hora 
de interpretar iso é básico: non é o 
mesmo tocar 100 partituras de oído 
que facelo coas follas escritas. Se-
guir unha partitura dá exactitude e 
permíteche engadir moitos matices. 
Ademais, se les a partitura non tes 
que aprendela de memoria, así que 
podes variar con rapidez os temas. 
Iso engade moita complexidade ao 
repertorio, nos permite saírnos do 
clásico e mesmo traballar mellor a 
afinación dos instrumentos.

Isto que vou a dicir agora pode 
doer pero é a verdade: cando em-
pezamos cos cambios a banda es-
taba nun nivel mediocre. Tiñamos 
a confianza da tradición, de ser a 
banda máis antiga de Sevilla, pero 
había moito que mellorar. O camiño 

non foi fácil pero tivemos a sorte 
de que ninguén ou case ninguén se 
quedou atrás. Todo o mundo aper-
tou os dentes traballou, e quedouse 
con nós.

Nas bandas sole haber moita rota-
ción, ¿non?

Noutras, tal vez, na nosa non. Iso, 
por exemplo, nos axudou durante 
a pandemia. A banda xa estaba a 
un nivel altísimo e o confinamento 
foi un corte para todos. Pero tiña-
mos a vangarda de ser unha banda 
na que é moi complicado entrar, e 
da que ninguén quere saír. Iso nos 
permite manter o bloque, o grupo 
de persoas que tocan, moi estable. 
E non pasa noutras bandas nas que 
a xente entra e sae continuamente. 
Nosoutros éramos os mesmos antes 
e despois da pandemia.

Unha banda como a da Centuria Ro-
mana dá moitas satisfaccións.

Si. E se teño que destacar algo, por 
exemplo foi a posibilidade histórica 
de poñerlle música á saída do Señor 
do Gran Poder de Sevilla. Non hai 
cousa máis grande. Ninguén o fixe-
ra antes, sempre saíu sen banda. Foi 
algo moi puntual pero realmente 
histórico e que non vai volver pasar. 
E alí estivemos os membros da ban-
da de cornetas e tamén da Centuria 
Romana Macarena. Foi unha saída 
extraordinaria e máxica. O máis 
grande. Inesquecible.

A celebración do ano Xacobeo 
2021 e a positiva evolución 
da pandemia, naqueles mo-

mentos, animou a esta confraría da 
Vera Cruz de Santiago de Compos-
tela, a organizar a Exposición Inter-
nacional de Medallas da Santa Vera 
Cruz “La Vera Cruz en el mundo”

Un dos obxectivos de organi-
zar esta exposición na cidade era 
poder mostrar aos confrades com-
posteláns e a todos os visitantes a 
universalidade das irmandades da 
Vera Cruz.

Transmitida a invitación ás ir-
mandades da cidade e as irman-
dades da Vera Cruz de toda a pe-
nínsula, foron finalmente 14 as 
irmandades as que estiveron repre-
sentadas nos actos.

Finalmente o sábado 25 de Se-
tembro de 2021 inaugurábase na 
igrexa da orde terceira ou igrexa da 
orde franciscana segrar a 46 edición 
da exposición.

Paralelamente, a irmandade or-
ganizou unha serie de actividades 
culturais que comezaban na mañá 
do sábado coa asistencia das irman-
dades á misa do peregrino, ao final 
da cal puideron desfrutar do voo do 
Botafumeiro polas naves da Cate-
dral de Santiago.

Posteriormente e trala visita ao 
Mosteiro de San Martiño Pinario, 
os visitantes acudían a unha visita 
guiada do Pórtico da Gloria, que 
fora recentemente restaurado, e na 
que ningún dos asistentes quedou 
indiferente.

Xa pola tarde tiñan lugar os ac-
tos inaugurais da exposición, que 
tras descubrir unha alfombra floral 
en homenaxe da exposición, conti-
nuaba cunha mesa coloquio onde 
as diferentes irmandades asisten-
tes puxeron sobre a mesa as formas 
de ser e de traballar de cada unha 
delas.

Finalmente e tras a bendición 
realizada polo consiliario da irmn-
dade, Don Joaquín Pulleiro Oro, o 
comisario da exposición Don Santia-
go Gallego Álvarez e o presidente 
da Confraría Don José Vázquez Bra-
vo, procedían á inauguración dela.

A Xornada dominical comezou 
cunha peregrinación dende o mon-
te do Gozo para finalizar na Igrexa 
de San Francisco, sede da Confra-
ría da Vera Cruz, onde os irmáns 
cruceiros visitantes e confrades da 
irmandade compostelá compartiron 
unha eucaristía de despedida oficia-
da polo bispo emérito de Tánger, 
Fray Santiago Agrelo.

A EXPOSICIÓN INTERNACIONAL DE MEDALLAS DA VERA CRUZ 
“PEREGRINOU” A SANTIAGO

A igrexa de San Francisco aco-
lleu en outono de 2021 a 46 
edición da Exposición Inter-

nacional de Medallas da Vera Cruz. 
A exposición mostra 553 medallas, 
cruces ou emblemas dedicadas á 
cruz do noso Señor, vinculadas a 
irmandades e confrarías que teñen 
esa advocación. A exposición está 
viva e o número de pezas nunca 
deixa de crecer. En breve chegarán 
tres ou catro máis, recollidas de ir-
máns novas. Detrás deste inxente 
traballo patrimonial está Santia-
go Galego Álvarez. Santiago é un 
confrade da Vera cruz de Mérida. 
Apaixonado do coleccionismo e 
devoto da Vera Cruz, comezou hai 
anos a coleccionar medallas e insig-
nias da súa advocación.

Me contou que a colección se foi 
expandindo desde o máis próxi-
mo… e que xa ten medallas ata de 
Filipinas.

Empecei con esta colección como 
unha afección de coleccionismo, 
sen máis intención. Primeiro as de 
miña propia Irmandade e lume 
pasé a interesarme por outras de 
Extremadura. Co tempo, e cos en-
contros con distintas confrarías, 
foron chegando medallas novas. 
Despois, grazas á redes sociais, 
todo creceu moito máis. Pode 
poñerme en contacto con moitas 
outras confrarías, que tiñan á vez 

as súas propias medallas, insignias 
ou cruces.

E así, ata ir xa camiño das 600… 
tantas confrarías da Vera Cruz hai?

Pois polo traballo de revisión e 
busca que feito ata agora, temos 
rexistradas confrarías da Vera 
Cruz en 17 países. Unha boa par-
te delas están en España e Lati-
noamérica pero tamén as hai en 
Italia, terra de San Francisco, en 
Portugal, en Francia e mesmo en 
Filipinas.

Desa confraría ten medalla?

Temos un escapulario, que se ex-
hibe na mostra. E unha anécdota 
moi bonita. A forma na que des-
cubrimos a Vera Cruz de Filipinas 
foi unha auténtica sorpresa. Es-
tábamos en Tenerife e acabamos 
conversando cun sacerdote fili-
pino. Tomándonos unha cervexa 
nos contou que, nunha localida-
de que se chamaba Noveleta, el 
tiña noticia de que había unha 
confraría da Vera Cruz. Nos puxo 
sobre esa pista e agora temos un 
escapulario da Vera Cruz filipino, 
moi curioso: é un escapulario cun-
ha cinta vermella, repuxado en 
metal dorado e que leva dentro 
unha imaxe da cruz e do sudario. 
Está feita polos propios confra-
des, nada de traballos de fábrica 
ou industriais.

Parece moi especial… non será fácil 
saber cal é a súa insignia preferida.

É difícil dicir a cal das medallas 
lle teño máis cariño. Sen dúbida 
a máis especial para mí é a mía, a 
da irmá da Vera Cruz de Mérida. 
Hai varias singulares ás que lles 
teño moito cariño. Por exemplo, 
unha réplica da cruz pectoral do 
Papa Francisco, que el mesmo 
bendijo nunha audiencia. Para 

mí tamén é impor-
tante a de Santiago 
e algunhas cruces 
franciscanas que 
nos chegaron, por 
exemplo, de Terra 
Santa ou de Italia, 
da cuna do propio 
San Francisco. Pero 
a exposición non só 
ten medallas. Está 
dividida en distin-
tos focos de aten-
ción. Por unha par-
te están, como non, 
as medallas cruces 
e emblemas. Pero 
tamén exhibimos 
fotografías das reli-
quias da Santa Cruz 
que se custodian en 
distintas irmáns.

Me emocionan 
tamén moito as 
cruces que chegan 
de Terra Santa. Eu 
mesmo feito neses 
Santos Lugares, e é 

algo totalmente conmovedor. É 
unha viaxe que todo cristián te-
ría que facer. Non hai forma de 
describir o que sente un crecente 
cando pasea polas mesmas rúas 
por onde camiño Jesús, cando 
pon os pés sobre o monte dos 
olivos, cando ve a terra e as ro-
chas do lugar onde muriu. É unha 
viaxe que te obriga a parar cada 

pouco e reflexionar. 
Olla poida volver a 
repetilo.

Manter unha exposi-
ción dese tipo require 
sacrificios.

Son moitas horas da 
internet, moitos co-
rreos electrónicos, 
moitas cartas envia-
das, chamadas, viaxes, 
contactos coas confra-
rías… Algunhas ceden 
as pezas de exposición 
pero outras hai que 
compralas. Sempre as 
levamos enmarcadas, 
con placas onde po-
ñemos o seu lugar de 
procedencia. Ao final 
prefieres non facer 
demasiadas sumas; o 
tema económico é mellor non pa-
rarse a valoralo, porque se non… 
Tal vez non seguiríamos. O que 
está claro é que calquera coleccio-
nista sabe no que se mete.

E dará tamén moitas satisfaccións, 
mesmo a un nivel trascendente.

Unha exposición relixiosa como 
esta ten sempre unha vocación de 
catequesis. De acercar á xente á 
fe. Non é a primeira vez que me 
comentan que persoas que van 
ver a exposición acaban sendo 
tamén curiosidade pola vida das 

confrarías, e acaban facéndose 
irmáns da Vera Cruz nesa locali-
dade. Aquí non hai só unha ex-
posición de medallas. Detrás de 
cada emblema e detrás de cada 
insignia hai unha irmá. A exposi-
ción reflicte os miles e miles de ir-
máns que empuxan a advocación 
da Vera Cruz polo mundo.

Realmente, non sabía que era tan 
grande e tan internacional.

Eu fixen o pracer de visitar unhas 
150 irmáns. Pola base de datos 
que temos só en España hai da 
orde de 580 confrarías da Vera 

Cruz. Tanto na Península como 
nas illas e en Ceuta e Melilla. Pou-
co a pouco lles vamos seguindo a 
pista tamén ás que hai fóra de Es-
paña. Nos vamos enteirando por 
distintas fontes, a veces son con-
tactos por redes sociais, a veces 
sacerdotes que nos indican onde 
hai confrarías nos seus países… 
E xa tiñamos claro desde o prin-
cipio que, fóra de España, onde 
máis nos íbamos a atopar e vai ser 
en Italia e naquees Países onde 
evanxelizar aos franciscanos.

E todos eses lugares esperarán sen 
dúbida poder acoller a exposición 
en calquera momento.

Iso desexamos. A exposición 
creouse en 2010 e empezou a dar 
voltas por España en 2017. Agás 
os meses máis duros de confina-

mento, o resto do tempo non 
parau. O inicio da pandemia nos 
colleu coa exposición en Camas, 
en Sevilla, e aí quedouse tamén 
confinada. O resto do ano 20 foi 
moi complicado. Ao principio non 
podíamos sacala desa provincia, 
agora as cousas volveron á súa 
canle. Agora mesmo xa vamos 
pola edición número 53 e temos 
previsto acabar o ano 2022 tendo 
feito 67 exposicións.

E xa non volverá a parar

O que temos claro é que mentres 
irmáns queiran, a mostra seguirá 
xirando. É un proxecto que re-
quire moita atención, que é moi 
intenso, e que pide cariño, pero 
eu isto seguro de que seguirá 
viaxando moito tempo. Tanto en 
miña familia como nas confrarías 
hai interese pola mostra, e por-
que siga viva.

Dónde está nesta Semana Santa 
de 2022?

Este venres de Dolores inaugura-
rase en Palencia. Estaré alí para 
esa inauguración pero despois 
me baixaré a mi casa. Para mí é 
moi especial saír coa Vera Cruz o 
Xoves Santo en Mérida. Sempre 
intento visitar outras zonas en 
Semana Santa pero para o xoves 
sempre estes en mi casa.

Igrexa de San Francisco

Solemne función do desencravo

15 DE ABRIL DE 2022 17:00H

Falar da Vera cruz, é falar de univer-
salidade, así é a devoción da Santa 
Vera cruz no Mundo.

É a devoción máis grande que hai no 
mundo confrade e a máis antiga, gra-
zas ao impulso de San Francisco, pois os 
franciscanos foron os que trouxeron esa 
devoción e levaron nas súas misións por 
todo mundo.

Esta devoción tamén lla debemos 
a Santa Elena, querida emperatriz que 
co seu tensor e fe, buscou ata atopar 
os restos da Santa Cruz nas terras de 
Xerusalén.

Coa ilusión de San Francisco e a es-
peranza de Santa Elena, hoxe día conta-
mos en España con máis de cincocentas 
irmandades e confrarías da Vera Cruz e 
outro tanto por diferentes continentes, 
especialmente en Hispanoamérica.

O servidor de Dios debe brillar pola 
súa vida e santidade. (San Francisco 
de Asís)

Como irmáns da Vera Cruz, debemos 
saber ser instrumentos de Paz, humil-
dade, caridade, son tres eixos que non 
poden faltar na vida dun verdadeiro 
cruceiro.

PAZ, sempre evitemos a discordia, 
aínda que aveces nos custe. Ser inter-
mediario a través de exemplo, de que 
somos irmáns de paz, onde vexamos 
un conflito na familia, no traballo, nos 
amigos, na irmandade, que saibamos 
atopar sempre unha palabra de consolo 
e transmita esa paz tan necesaria.

Actualmente vivimos momentos 
convulsos no mundo, agora mas que 
nunca é cando mas debemos rezar, orar, 
e facer sacrificios por conseguir esa ver-
dadeira paz, entre os pobos, nacións e 
irmandades dun mesmo país.

Mentres estás proclamando a paz 
con teus beizos, ten coidado de tela 
aínda máis plenamente en tu cora-
zón. (San Francisco de Asís)

HUMILDADE. Este debería ser o noso 
eixo, por aquí é por onde nos teremos 
que mover, a humildade. Sen a humilda-
de non se chega á santidade, ¿coñeces 
algún santo que non fose humilde?, ese 
é o camiño. Debemos ser os primeiros 
en dar exemplos, en lugar pola unidade 
dos nosos irmáns, pero debemos ser os 
últimos para que ser recoñecidos, non 
esperar nada a cambio, pois a nosa re-
compensa nos espera na vida eterna, co 
triunfo da Santa Cruz Gloriosa.

Amade a vosos inimigos 
e facede o ben a aqueles 

que vos odian. (San 
Francisco de Asís).

CARIDADE. Tende a súa 
man, abre tu oído, dá tu co-
razón, ensina coa túa boca, 
todo vale sempre que o fin 

sexa que a través da caridade podemos 
chegar aos demais, sobre todo aos que 
mais non necesitan, aos nenos, maio-
res, pobres e enfermos, orfos, solitarios, 
inmigrantes, e sobre todos os que non 
coñecen o camiño de Xesús. Esa é a nosa 
meta, collamos a cruz, como un cireneo 
e sigamos o camiño e a senda da cari-
dade para poder chegar, a onde Cristo 
quere que cheguemos, aos mas nece-
sitados, aos pobres e aos necesitados.

Onde hai caridade e sabedoría, 
non hai temor nin ignorancia. (San 

Francisco de Asís)

Este é o camiño, se temos presente 
na nosa vidas a combinación da PAZ-HU-
MILDADE-CARIDADE, seremos capaz de 
chegar a esa xente que están pedindo 
a gritos que necesitan un cambios nas 
súas vidas, que necesitan esa axuda dun 
irmán da Vera Cruz para poder atopar o 
camiño da senda da cruz. Sen cruz non 
hai salvación, pero a cruz da vida é a 
salvación do home.

Ten paciencia con todas as cousas, 
pero sobre todo contigo mesmo. 

(San Francisco de Asís)

A ilusión coa que San Francisco en-
viaba aos seus irmáns a predicar ou fun-
dar misións, a levar a palabra, debe ser 
a mesma ilusión que nos debe de guiar 
aos irmáns da Vera Cruz a ser auténti-
cos testemuñas de Cristo na Terra. Ser 
cruceiro é ser apóstolo da Cruz, da Vera 
Cruz, da verdadeira cruz.

En Santa Elena podemos tomar o 
exemplo da esperanza. Esa esperanza 
que non deixaba en atopar a arbore ver-

de onde fora cravado o Señor, onde deu 
a vida polos seus rabaño, onde se consu-
mou a redención da vida para salvarnos.

Gloriosa Santa Elena, admiramos a 
túa vida excelsa.

Dios quixo que nacese de ti aquel 
gran home que levou ao imperio 
romano a fe de Cristo e que un día 
atoparas a madeira grandiosa da 
Cruz en que morreu Xesús.

Obtennos de Xesús fortaleza na nosa 
fe e un amor grande á Cruz.

Que ningunha contradición nos apar-
te de Xesús.

Te o pedimos por Xesús Cristo o noso 
Señor. Amén.

Tomemos como exemplos para a 
nosa estas dúas vidas, son dúas vidas moi 
unidas á Irmandades da Vera Cruz, que 
as súas testemuñas, a súa vida, os seus 
exemplos, nos sirvan para poder chegar 
a ser o cruceiro que necesita esta vida 
para levar a devoción da Santa Cruz a 
todos aqueles que non a coñecen e aos 
que a coñecen que a amen mellor,

Que a ILUSIÓN e a ESPERANZA, se-
xan o camiño para que que a nosa vidas 
sexa para ser verdadeiros Apóstolos da 
Vera Cruz, a través da Paz, a Humildade 
e a Caridade

TOMA A TUA CRUZ E SÉGUEME

Santiago Gallego Álvarez.
Son da Vera Cruz.

PAZ E BEN

 Santiago Gallego

En Sevilla hai unha frase que 
moitos coñecen: “Bendito sexa 
Dios e benditos sexan os homes 

bos”. Ese catecismo minimalista, de 
bondade e beleza innegables, dé-
bense a un home mítico: a Manuel 
Santiago, o pai do Doutor Antonio 
Santiago. Foi un capataz histórico, 
de gran carácter e pegada. Pero hai 
quen opina que o seu fillo Antonio 
logrou superalo na arte de mandar 
pasos, e que é o máis grande. Deste 
médico sevillano din os que saben 
que é “tecnicamente perfecto” le-
vando cuadrillas, un Messi da Se-
mana Santa deses que só nacen de 
cando en vez. E insisten en que é o 
“capataz de capataces”.

Pesa moito un trono, doutor San-
tiago. Pero tal vez pesa máis aínda 
o seu apelido…

Non podo estar máis orgulloso 
desa carga que supón seguir a 
estela de meu pai. En xeral, a res-
ponsabilidade de levar un paso en 
Sevilla pesa moitísimo. Dese con-
ta de que estamos falando dun-
ha Semana Santa que ten máis de 
seis séculos de historia, que está 
escrita nos xenes ou nos alelos dos 
sevillanos. Seguramente lles sona-
rá a Feira de Sevilla… ben, pois 

a Feira ten 175 anos e a Semana 
Santa máis de 600. E todos eses 
anos e esa tradición vertebran a 
cidade nas súas irmandades, e a 
través das súas procesións.

Para moitos sevillanos, os capata-
ces Santiago foron e son os máis 
grandes. ¿Por que ese papel é tan 
relevante?

Eu son capataz de nove irmanda-
des, que sacan 15 pasos e que ten 
uns 1.500 costaleros. Un capataz 
é os ollos dos 30 ou 50 costaleros 
que van debaixo dun paso. Esa é 
a definición máis simple. Es ollos, 
es guía. Pero o capataz é moito 
máis. É o médico na enfermidade, 
o xeral na batalla, o pai na fami-
lia, o amigo no grupo. Un capataz 
une a un colectivo moi diverso: 

Antonio Santiago, capataz de 
capataces: “somos o médico 
na enfermidade, o xeral na 
batalla e o pai na familia”

homes de moi distintas proce-
dencias, con traballos e afeccións 
moi distintas. No mesmo paso eu 
podo levar un maxistrado, un ci-
rurxián, un taxista, un albanel… 
e aí todos van igualados, tallados, 
equiparados debaixo dun paso, 
porque o único importante é que 
o peso vaia repartido e a proce-
sión sexa gloriosa. O capataz une 
ese esforzo de xente que ten en 
común a afección de ser costalero 
e a devoción polo paso e polas 
tradicións.

A paixón pola semana santa tamén 
se herda.

Claro. Unha gran herdanza. É 
algo que recibimos da xente que 
nos precedeu. Nalgunhas oca-
sións esa xente é da nosa familia 
pero outras veces chegamos a ela 
a través da amizade, de persoas ás 
que apreciamos e que estiveron 
antes que nós.

Dicíame que agora mesmo é capa-
taz en nove irmandades. ¿Vostede 
adáptase a elas, ou elas ao capa-
taz?

Non hai dúbida de que un capa-
taz ten o seu propio selo, a súa 
forma de entender como se leva 
un paso, e transmítello á súa cua-
drilla. Pero como é ben sabido, un 
capataz pode levar pasos de ir-
mandades distintas. E, á vez, cada 
unha desas irmandades ten a súa 

pegada e o seu carácter: algunhas 
levan unha música máis fúnebre, 
outras máis marcial ou máis ale-
gre, así que o resultado final, o es-
tilo do paso, é unha mezcolanza 
entre a forma de ser da confraría 
e a do capataz que a leva.

E dos 15 pasos aos que vostede pon 
os ollos… ¿cal é o máis complicado, 
o que supón un maior reto?

Non é unha resposta sinxela, por-
que hai que analizar varias cousas 
distintas. Para que se faga unha 
idea: en Sevilla o paso que está 
menos tempo na rúa está entre 
catro ou cinco horas. Pero hai 
confrarías que están 14 ou 15 ho-
ras en marcha. Non cabe dúbida 
de que as que están máis tempo 
requiren de todos un maior esfor-
zo, máis concentración, e entraña 
máis dificultades.

En Sevilla tamén é moi impor-
tante o tempo. Máis aínda que 
noutras partes. Por suposto, pode 
ocorrer que chova. E iso é un pro-
blema tanto no norte como no 
sur. Pero que faga sol en Sevilla 
tamén pode chegar a ser un pro-
blema. Se fai moita calor o sufri-
mento é maior, e o esforzo e o 
desgaste dos costaleros tamén 
é máis grande. En resumo, hai 
distintas causas que fan un paso 
máis ou menos difícil pero estas 
son as máis importantes: a do ho-
rario que debe cumprir, o peso do 

propio paso e a do tempo que 
faga.

Vostede é médico, coida corpos. E 
non pode dicirme que iso de levar 
un paso sexa algo fácil para o corpo 
humano.

(Sorrí timidamente antes de contestar)

Hai un refrán que di que un ten 
que facer o que o médico lle di e 
non o que o médico fai. Non cabe 
dúbida de que o esforzo físico 
que hai que realizar é importante 
e recomendase aos costaleros que 
se coiden todo o ano e de forma 
máis intensa cando se van acer-
cando á Semana Santa. Cunha 
capacidade física normal é sufi-
ciente para aguantar as xornadas 
de procesión, aínda que é certo 
que canto mellor sexa a condición 
física, mellor soportarase. É certo 
que eu son médico pero, en xeral, 
a función dun capataz tamén é 
a de preservar a saúde da xente. 
Dedíquese ó que se dedique na 
súa actividade profesional.

Porque esas costas son un dos prin-
cipais activos dunha irmandade 
nunha procesión.

A xente sempre é o principal 
activo dunha irmandade. Evi-
dentemente, teñen pasos, teñen 
enseres, teñen todo tipo de patri-
monio… Pero o máis importante 
son sempre os irmáns. E como 

capataz e no meu caso como 
médico, insisto, teño a obriga de 
preservar a súa saúde. A todos lles 
transmito que se coiden pero non 
cabe dúbida de que un activo moi 
importante das confrarías tamén 
está na xuventude dos seus cos-
taleiros. A xente moza ten máis 
capacidade. Aínda que non é fácil 
que os maiores abandonen a súa 
paixón e cedan o seu posto. Mire, 
en Sevilla é moi difícil entrar de 
costaleiro pero tamén é moi difícil 
despois irse.

Os costaleros aguantan ata o final, 
para non perder a súa posición. 
¿Arriscándose incluso a lesións?

Hai persoas con moita idade que 
se coidan todo o ano para poder 
seguir de costaleiros, si. O tema 
das lesións é difícil de adxudicar 
directamente á actividade de 
costaleiro. Non nego que poida 
provocar lesións pero serían moi 
a longo prazo e, en calquera caso, 
son lesións que a medicina non 
sabe se proceden de levar pasos 
durante 20 anos seguidos ou, sim-
plemente, son as propias dunha 
persoa que ten 50 anos e que pola 
súa profesión e o propio feito de 
vivir castigou as costas.

En calquera caso, hai que coidarse 
e, como lle digo, a función dun 
bo capataz é preserva-la saúde da 
súa cuadrilla. E facer todo, plani-
ficar todo, e ter en conta todos 

os detalles para que a xente que 
se pon debaixo das figuras non 
deixe a saúde no camiño.

Volvamos ao seu apelido. O seu pai 
faleceu fai máis de 25 anos pero 
o seu nome e o seu marchamo se-
guen estando moi vivos.

Non hai un día en que non me 
acorde de meu pai. Non só com-
partíamos vida familiar. E que 
tamén compartíamos unha afec-
ción que é unha forma de vida, 
tamén. Os meus amigos eran 
amigos seus da Semana Santa, 
porque el tiña amigos de todas 
as idades. Rezábamos xuntos an-
tes de sacar os pasos. Todas as 
súas ensinanzas son vivencias que 
levo dentro. Aínda agora penso: 
“¿que me aconsellaría el?, ¿cómo 
o faría? A fidelidade que a xente 

lle tiña como capataz, son moitas 
cousas.

Dixéronme que non deixe de pre-
guntarlle canto vale un bico. Así 
que ahí vai: doutor Santiago, ¿can-
to vale un bico?

¿Canto vale un bico? ¿Quen lle 
dixo que me faga esa pregunta? 
… (visiblemente emocionado, o dou-
tor tarda en contestar. Cando o fai, fila 
un relato no que, de cando en vez, se 
ve obrigado a facer unha pausa de 
silencio conmovedor que racha o ar)

Un ano saio coa confraría coa que 
colaboro o Venres de Dores. Todo 
vai perfecto, sen sobresaltos. E no 
percorrido hai unha residencia de 
anciáns. Chegamos á altura desa 
residencia e saen moitos dos resi-
dentes e dos traballadores a ver-

nos e a recibirnos. A confraría para 
e hai un intercambio de ramos de 
flores, algún ancián que se lanza 
a cantar unha saeta, outras que 
nos esperan coas súas mantillas… 
Emotivo pero habitual.

Ese día eu non sei por que… por-
que tiña que ser (abre un silencio 
antes de seguir contando) aparteime 
a un lado e había un grupo de 
anciáns sentados nunhas cadei-
ras. Non son unha persoa nada 
curiosa pero ese día agacheime 
e pregunteille a unha señora por 
cómo estaba. (Tras outro silencio 
conmovedor, o doutor segue fa-
lando) Ese día tiña que pasar isto 
que pasou, e eu tiña que pregun-
tarlle a esta muller. Pregunteille 
pola súa familia. E díxome que 
tiña unha sobriña pero que nin-
guén a ía ver. Pregunteille o seu 
nome e díxome que se chamaba 
Emilia. Dinlle unha estampa e 
nese momento chegou o fiscal 
de paso e nos indicou que nos 
tiñamos que ir.

Funme ao chamador e chamamos 
a Julio, ao último da última traba-
lladeira. E dixenlles a todos: “Can-
do cheguedes á casa, despois de 
deixar ao Señor na Igrexa… can-
do esteades con vosos pais, vaia-
des visitalos, dádelles un bico. Eu 
a meu pai xa non podo darlle un 
bico. E é algo que non vale nada, 
pero que eu xa non podo facer. 
A vos non vos custa, aproveitá-

deo. Tendes a vosos pais e ás vosas 
nais. Facédeo así, que eu vou a 
darlle un bico a esta señora que se 
chama Emilia, como se fose meu 
pai”. Levantamos o paso, dinlle 
un bico a Emilia e fómonos.

E que máis ocorreu?

Eu ía cheo, henchido. O Irmán 
Maior dicíame “que bonito o que 
nos dixeches”, o director espiri-
tual o mesmo. E eu ía completa-
mente feliz. Pero pasou un ano 
365 días, nada máis e nada me-
nos. E volvín o mesmo paso e ao 
mesmo sitio. Non vou ocultar que 
estaba esperando ese momento.

Detivémonos diante da residen-
cia e busquei a Emilia, pero non a 
vía. Pregunteille a un traballador 
e díxome: pero se está detrás de 
vostede. Dirixinme a ela e díxenlle: 
“que ledicia volver a vela” e Emi-
lia miroume e contestoume: “levo 
un ano esperándolle, un ano… e 
non veu a verme”. Dinme conta, 
nese momento, de que non fixe-
ra as cousas ben. Estiven indo uns 
meses a vela e finalmente finou… 
Aínda hoxe sigo pensando que un 
bico non custa nada.

Hai moitas Emilias ao noso arredor, 
moita xente soa para quen un bico 
é importante.

Sen dúbida. Despois disto houbo 
moita xente que me chamou ou 

que me dixo que se sente como 
Emilia, soa, esperando un bico e 
unha visita.

A vida é áspera en moitos momen-
tos.

Pero a vida tamén é feliz, pode-
mos ser felices cando facemos 
ben aos demais. Como médico e 
como capataz tamén podemos 
axudar a moita xente, hai moi-
tos que me contan os seus pro-
blemas persoais, cómo están… os 
maiores teñen achaques e sofren 
de soidade, pero tamén teño o 
mozo que me di que non atopa 
comunicación na súa familia. Por 
iso sempre insisto en que o capa-
taz é o médico, é o cura, o pai, o 
amigo… non só os ollos da xente 
que vai debaixo dos pasos.

Tamén me dixeron que lle pregunte 
por algún milagre.

(Sorrí) ¡Xa me dirá quen lle dou 
tanta información! Algún hai, por 
suposto. Os milagres son actos de 
fe. Os que somos crentes cremos 
que se deben á intercesión do 
noso Señor, da Virxe, dos santos. 
E os non crentes aférranse a que é 
unha simple casualidade. Eu pre-
firo pensar que alguén aí arriba 
nos mima e axúdanos Venme a 
memoria a historia dun auxiliar 
meu que ten unha filla, que é pro-
fesora nun colexio de Sevilla. E 
unha das súas compañeiras non se 

podía quedar embarazada. Esta 
filla dillo ao seu pai, e cando se 
aproxima a Semana Santa o au-
xiliar vaise unha farmacia a com-
prar un chupete. E o día que sae 
a confraría dime que quere meter 
a bolsa coa compra da farmacia 
debaixo do manto da Virxe… e 
eu dinllo ao custaleiro. A bolsa 
estivo acubillada baixo o manto 
toda a procesión. E xa ao final, 
cando xa nos íamos da igrexa, nos 
acordamos do paquete e non o 
atopamos… imaxínese, todos 
desesperados buscando. Ao final 
atopámolo e devolvinllo ao meu 
amigo.

Tenme moi intrigada…

Ben, pois pasou o tempo e un día 
dime o meu amigo: “eu non lle 
había dito nada a miña filla deste 
tema do chupete e un día nunha 
comida vai a rapaza e dime que a 
súa compañeira está embarazada. 
Pero é máis, está embarazada de 
xemelgos”. E creerano ou non, 
pero é que el comprara na far-
macia un pack de dous chupetes. 
O que meteramos no manto da 
Virxe non era un chupete… eran 
dous. Ao ano seguinte viñeron 
vernos co carriño dobre de xe-
melos e alí os coñecín, a eses pe-
quenos milagres.

Con voz amable e firme, e memoria pre-
cisa, Paco Otero reconstrúe nesta con-
versación non só a súa historia dentro 

da Confraría Franciscana da Vera Cruz, senón 
unha forma de vivir a fe transmitida de pais 
a fillos, como un legado que non pesa, senón 
que guía. E que crece nos detalles e as cousas 
pequenas, como unha fermosa enredadeira 
de amor. Confrade veterano, carraqueiro para 
a Vera Cruz dende hai case un cuarto de sé-
culo, e custodio do célebre Belén de Conxo 
que creou o seu pai, Paco garda en cada pala-
bra a gratitude aos que lle ensinaron a amar 
o silencio da Semana Santa. O seu relato é 
tamén o dunha cidade e unha xeración que 
suspiraron entregarse á tradición sen perder 
a tenrura.

Cómo empezou tu relación coa Confraría 
da Vera Cruz?

A miña vinculación comeza alá polos pri-
meiros anos 2000. Eu podo dicir que coñezo 
a moita xente da Semana Santa de San-
tiago, e na maioría dos casos son familias 
enteiras que o viviron dende sempre. Pero 
en min foi distinto. Non cheguei á Semana 
Santa das confrarías por tradición directa. 
Foi miña nai quen meteu ó meu fillo maior, 
Javier, na confraría da Vera Cruz. El empe-
zou tocando o tambor. Logo chegou Jacobo, 
o meu outro fillo, que con só catro anos 
tamén empezou a tocar o mesmo instru-

mento. Así que os que teñen máis “anti-
güidade” na confraría son os seus fillos.

Seguen sendo confrades?

A verdade é que ao principio non calculei o 
que nos ía marcar. O de Jacobo e a Sema-
na Santa, en concreto, é algo moi especial. 
Todos na casa somos uns namorados da 
Paixón, pero el lévao realmente nas veas. 
Empezou co tambor, como contei antes, e 
logo pasouse á corneta… e percorreu toda 
España coa banda da Victoria de León. Du-
rante anos andou de enriba para abaixo en 
Semana Santa, cumprindo con compromi-
sos por todos lados, ensaiando, dedicando 
moito amor e moito esforzo. Acabou un 
pouco esgotado, é normal. Pero fai pouco 
díxome que volvía, que recuperou a ilusión 

Paco Otero, 25 anos á fronte 
da carraca Da Vera Cruz: “A 
fe, como o amor, tamén se 
herda”

de, empecei a investigar sobre os antigos 
carraqueiros e di co neto dun delas: Isidoro 
Ayó, un barrendeiro de San Lourenzo que 
tamén tocaba a carraca en Semana Santa e 
que arranxaba o paso da Última Cea. Can-
do acababa a procesión, recollía os pans 
do paso e leváballos aos presos de Raxoi. 
Da súa carraca non hai imaxes, pero polas 
testemuñas que puiden recoller tiña forma 
de guitarra.

Como chegaches ti a construír a túa, tal 
e como se ve na actualidade?

La carraca que fixo meu pai transformeina. 
Pasou de ter forma de cruz de San Andrés a 
ser de cruz latina e engadíndolle atributos 
propios da Paixón de Cristo. Usei pezas con 
valor sentimental: pendentes de miña mu-
ller e miña nai para a tabliña, por exemplo 
ou aderezos que eran recordos dos meus 
fillos. Pero o máis especial é unha coroa de 
espinas feita coa alianza de voda de miña 
nai. Ese anel que lle regalou me pai e que 
levou toda a súa vida é agora a alianza e o 
símbolo doutro amor: o amor por Cristo. A 
carraca ofrecinlla á presidenta María Jesús 
Reboredo e entusiasmouse. Estreouse na 

e que vai saír en procesión coa Vera Cruz. 
Fíxome moi feliz.

E volvendo á orixe de todo, a semente 
púxoa tu nai.

Si. Foi ela. Sempre foi unha gran crente. 
Xunto con mesmo pai formaron unha pa-
rella chea de amor pola tradición, xa fose o 
Belén de Conxo, polo que moitísima xente 
os coñeceu, ou pola Semana Santa. Eu creo 
firmemente que os fillos debémosllo todo 
aos nosos pais. Na nosa familia, en concre-
to, eles ensináronos como vivir a fe. Supoño 
que, igual que o amor, tamén se herda.

Como viches cambiar a Semana Santa 
compostelá nestes anos?

Cambiou, si. Esta cidade tivo confrarías his-
tóricas que mantiveron a chama acendida 
en décadas difíciles: a das Dores, a do Santo 
Enterro… Pero é innegable que nos últimos 
tempos houbo unha evolución grande, e 
boa parte diso débese ao papel da Con-
fraría Franciscana da Vera Cruz. Aínda que 
aínda queda moito por facer. Dóeme, por 
exemplo, que desaparecese a irmandade 
dos Estudantes. Os meus fillos formaron 
parte dela. É lei de vida, quizá, pero custa 
aceptalo.

Es o carraqueiro da confraría. Como em-
pezou ese papel tan singular?

O meu pai ten moito que ver, aínda que 
non chegara a verme neste papel. El cons-
truíu unha carraca coa cruz de San Andrés, 
como a da Catedral, para que eu a usara 
animando partidos de fútbol. Anos máis tar-

Semana Santa de 2002 así que este ano 
a carraca e eu cumprimos 25 anos saíndo 
xuntos en procesión.

Como se conserva unha carraca despois 
de tantos anos?

Sorprendentemente ben. En 25 anos non 
me fallou nunca durante a procesión. É 
un instrumento de percusión que soa pola 
acción do seu propio peso. Neste tempo 
só cambiou dúas veces a lingüeta, que é 
un parte delicada, porque se desgasta polo 
uso. Pero nunca deixou de sonar durante 
unha procesión. Hai incluso unha foto mía 
nunha enciclopedia da Semana Santa, co 
dedo ensanguentado por tocala durante 
horas. Non sempre me fago dano, pero to-
cala dúas horas seguidas ten o seu prezo e 
ese día concreto acabei bastante mal.

Que representa para ti ese son tan pe-
culiar?

A carraca é unha paradoxo porque é o 
instrumento do silencio. En Semana Santa as 
campañas non tocan porque a igrexa está de 
duelo. E nosoutros tamén. As procesións irá 
acompañando con respecto. A carraca avisa, 
recorda que hai que gardar silencio, que o que 
vén detrás é doloroso e sagrado. É un son que 
remove, que te chama a recollerte.

Que relación hai entre a carraca e teu pai, 
máis alá do instrumento en si?

Toda. El traballaba no cine Yago, na parte 
vella. Foi o seu primeiro porteiro e xubi-
louse alí, tamén. Traballou no mesmo sitio 
durante décadas. Cada vez que paso en 

procesión coa carraca por diante do Yago, 
a fago sonar con todas as miñas forzas e 
toda miña emoción. Toco para el. É como 
dicirlle: *aquí estou, papá*. Nese momento, 
e agora recordándoo, podo incluso poñer-
me a chorar.

Ademais de tocar a carraca na Vera Cruz, 
segues saíndo noutros momentos?

Si, saio o Venres de Dores portando á Virxe 
das Dores. Un dos meus fillos acompañou-
me un ano, a pesar de que viña de ter pro-
blemas nos ligamentos. Insistinlle en que 
non era necesario, pero quixo estar aí. Vol-
vemos ao que xa estivemos comentando: 
que este compromiso coa Semana Santa é 
algo que se herda. Igual que eu o apren-
dín de meus pais co Belén, por exemplo, el 
segue con estas tradicións agora.

Que pasará o día que ti xa non esteas?

A carraca está gardada nunha caixa duran-
te o ano e a toco en Semana Santa. Por ago-
ra quero que siga así, quero ser carraqueiro 
e quero facer sonar a carraca. O día que eu 
falte, se Dios quere, sacarana os meus fillos. 
O quizá miña neta. Pero alguén a fará soar.

55SECCION MUSICAL VERA CRUZ 2024





57DOMINGO DE RESURRECCIÓN

Procesión: Conga, Rúa nova, Toural, Rúa do Vilar, Praterías , Conga, Preguntoiro, 
Praza de Cervantes, Acibechería, Travesa das dúas Portas, San Francisco.

Traslado: (10:30) Campiño de San Francisco, Rúa de San Francisco, Praza do Obra-
doiro, Rúa de Fonseca, Praterías, Conga, Praza da Quintana, Sermón do Encontro 
de Resurrección

COLABORAN:	 COMUNIDADE FRANCISCANA DE SANTIAGO

	 CONFRARÍAS DE SANTIAGO DE COMPOSTELA

20 DE ABRIL DE 2025

Jaime Mera: “Unha procesión co son e as sensacións que xeran as 
rúas de pedra só se vive en Santiago”

Falar con Jaime Mera é abrir unha fiestra á 
esencia mesma da Semana Santa compos-
telá. Responsable de prensa na Catedral 

de Santiago, xornalista e home profundamente 
apegado á vida relixiosa e cultural da cidade, 
Jaime medrou entre os bancos da igrexa de San 
Francisco e, dalí, pasou a integrarse na refunda-
da confraría da Vera Cruz. A súa historia como 
confrade conxuga tradición, fe, familia e compro-
miso. E é, en si mesma, un reflexo da evolución 
recente da Semana Santa na capital galega.

Cando comezou a túa relación coa Semana 
Santa de Santiago e coa Cofradía da Vera Cruz?

No ano 93 déuselle un pulo importante á Se-
mana Santa de Santiago. Daquela eu só tiña 
11 anos. A miña familia é da rúa da Costa 
Vella e estabamos vinculados coa igrexa de 
San Francisco así que cando volveron poñer 
en marcha a procesión da Última Cea e a 
confraría empecei a participar dunha forma 
moi natural e familiar. De feito, dende entón 
sempre vamos xuntos a miña curmá máis 
eu. Empecei como se empeza nestas cousas 
de neno, co hábito, facendo personaxes nas 
procesións… E fun medrando e meténdome 
máis. Desde 2010, cando estreamos un paso 
novo para a Virxe, comecei como porteador.

A túa vida familiar adulta tamén está moi 
ligada a esta tradición.

Dende 2007 estou con Violeta, a que é hoxe 
miña muller. E ela xa sabía o importante que 
era para min todo isto da Semana Santa, e 
dende o primeiro momento, implicouse con 
moita xenerosidade. Ela tamén levou algunha 
vez o Cristo, e non faltou nin sequera estando 
embarazada. Lembro que, na misma época 
na que a miña muller estaba embarazada da 
miña filla Carolina, coincidiron outras dúas 
confrades, tamén embarazadas. Chegaron a ir 

a algunha procesión coa barriguiña, e despois, 
na seguinte, xa cos carriños cos bebés.

Viviches, polo tanto, a evolución da Semana 
Santa desde aquela recuperación dos anos 
90. Como a ves hoxe?

Desde que se recupera, de forma moi cons-
ciente, cunha vontade política e cidadá clara, 
a Semana Santa de Santiago empezou a revi-
vir e a gañar pulso. Comezaron a recuperarse 
confrarías como a da Vera Cruz, pero tamén 
rexurdiron outras que estaban algo máis apa-
gadas. Non teño os cálculos exactos pero adó-
itase falar de que en Santiago hai uns 3.000 
confrades, sumando cada cuota unha a unha. 
Pero iso non significa que haxa 3000 persoas 
nas confrarías, porque hai casos, coma o meu, 
e non é o único, nos que unha soa persoa 
está dada de alta como confrade en distintas 
confrarías. Tamén hai casos nos que as perso-
as que están dadas de alta ou que pagan as 
cotas son xa moi maiores e non procesionan 
nin participan das actividades cotiás. É difícil 
calcular pero o que está claro é que son máis 
que nesa etapa dos noventa.

Dá a sensación de que formades unha co-
munidade moi unida.

Ao final, en realidade, coñecémonos case 
todos. Ou todos. Somos unha gran familia. 
Durante o ano dedicamos moitas horas, pero 
moitas-moitas horas, a pensar e a falar dis-
to. (Rí con ganas). Recordo casos concretos 
de comidas compartidas con outra xente da 
Semana Santa nas que nos pasamos ata a 
noite falando “que se viches isto que fan en 
Valladolid”, ou “aquilo que sacaron en tal 
procesión en Andalucía”, pensando en novas 
ideas, como mellorar as cousas… parrafadas 
longas a conta desta paixón que temos. E can-
to máis se achega a data da Semana Santa, 
máis intenso se volve todo, claro. Hai que 

preparar as cousas, sobre todo dos rapaces, 
que son os que máis veces se cambian porque 
unhas veces van co hábito, outras de anxos… 
Si que se nota a voráxine cando se achegan 
estas datas.

Que desexarías para o futuro da Semana San-
ta de Santiago, poñamos, dentro de dez anos?

Eu o que desexo é que se manteña a tradición 
e que as confrarías impliquen á xente nova, 
que veñan, que gocen das procesións e da 
vida de confrade e que se queden, que haxa 
relevo. Unha confraría é unha familia que che 
dá moitas opcións para medrar, porque aquí 
mestúranse moitas cousas. Sobre todo é fe, 
claro, iso é o primeiro. Pero tamén é tradición, 
é sentirte partícipe de algo que leva séculos 
facéndose nunha cidade coma esta… E é ir-
mandade, algo que se vive todo o ano.

Falando da Confraría da Vera Cruz, que des-
tacarías do traballo que se fai nela?

Hai que sacarse o chapeu. A Vera Cruz traballa 
moito organizando actividades todo o ano, 
concertos de música, reunións, saídas, todo 
tipo de encontros… Aparte desta vida máis 
social, a Confraría colabora co fogar Xoán 
XXIII dos franciscanos e outras actividades 
asistenciais de axuda aos máis desfavorecidos. 
Hai moita vida nela.

E se tivésemos que definir a esencia da Se-
mana Santa compostelá?

Eu teño claro que é a propia paisaxe urbana 
na que se realizan as procesións o que fai da 
Semana Santa compostelá algo absolutamen-
te irrepetible. Hai outras procesións, noutras 
cidades, que poden ter moita historia. Pero 
non hai nada coma unha procesión que tran-
sita entre o silencio propio do loito e o son tan 
particular que dan as rúas de pedra. Hai que 
estar aí e vivilo: son as cadeas dos pés rozando 
contra as lousas de granito, o retumbar dos 
tambores nas pareces, ese túnel de son que 
vibra cando xira a carraca… Todo iso só o dá 

Santiago, ningún sitio máis. Á marxe, está a 
imaxinaría que é moi boa, con tallas históricas 
espectaculares.

Unha última curiosidade: os teus fillos se-
guen os teus pasos como cofrades?

Pois teño dous: Carolina, que ten once anos, 
e Jacobo, que ten oito. Participan con nós e 
encantados, sobre todo a maior. O pequeno, 
agora mesmo, ten sobre todo interese no fú-
tbol (rí), pero seguramente, se o deixas cun 
tambor, igual se animaba (volve rir). Por agora 
ningún dos dous tirou polo tema da banda. E a 
miña muller e máis eu tampouco. Pero nunca 
se sabe! aínda que recoñezo que para tocar un 
instrumento fai falta unha capacidade natural 
especial.

A paixón coa que Jaime Mera fala da Se-
mana Santa deixa claro que non se trata dun 
momento pequeno do ano, senón que para el 
e ou seus forma parte do día a día. “Unha con-
fraría é unha familia que che dá moitas opcións 
para compartir e avanzar rodeado de xente que 
paga a pena”, di. E niso parece basear a súa 
vida: nunha mestura serena de fe e comunidade, 
coa mirada posta nos nenos que hoxe, coma el 
hai trinta anos, visten o hábito por primeira vez. 
Porque para Jaime, a Semana Santa non é só 
tradición nin só beleza: é esa “procesión entre 
o silencio e o son inesquecible da pedra” que 
Santiago sabe facer única no mundo.

Un novo acto para a nosa 
axenda confrade se sumaba 
en setembro de 2024, dándo-

lle máis valor á nosa festividade, A 
exaltación da Cruz.

Nesta xornada celebramos unha 
procesión máis solemne, tal e como 
intentáramos dous anos antes, pero 
desta volta con maior participación 
e máis público.

A procesión partiu da igrexa de 
San Fiz de Solovio cara a San Fran-
cisco percorrendo as rúas do casco 
histórico. Os nenos da confraría 
portaban unha pequena cruz que 
eles mesmos adornaran mentres 
nun paso levado polos nosos porta-
dores estreabamos unha cruz para 
esta ocasión que ía adornada cun 
pano ou sudario.

Chegados a San Francisco, cele-
bramos a eucaristía da festividade 
da Santa Cruz e para finalizar, tive-
mos o acto de benvida aos novos 
confrades e imposición de medallas 
da confraría aos mesmos.

Tamén tivemos un acto de reco-
ñecemento á Orde Franciscana Se-
glar pola súa disposición e colabo-
ración, á que lle entregamos unha 
placa en forma de agradecemento

Foi unha xornada festiva con 
novidades que esperamos poder 
seguir repetindo para converter a 
nosa festividade de Setembro nou-
tro día de encontro para os nosos 
confrades.

Acción solidaria

Martes Santo

Portadores y seccion musical jueves santo 2024

Jueves Santo

Celebración Resurrección

Procesión do Corpus

Novos cofrades

MARTES SANTO

JUEVES SANTO

DOMINGO DE RESURRECCIÓN

Calendario actos 2025

	 Fiesta de la Candelaria:	 2 de febrero.
	 Celebración de la presentación de Jesús en el templo.

	 Miércoles de Ceniza:	 5 de marzo.
	 Eucaristía de imposición de la ceniza.

	 Martes Santo:	 15 de abril.
	 Procesión de la oración en el huerto y del prendimiento.

	 Jueves Santo:	 17 de abril.
	 Santos Oficios y procesión de la Última Cena.

	 Viernes Santo:	 18 de abril.
	 Santos Oficios y Representación del Desenclavo.

	 Vigilia Pascual:	 19 de abril.
	 Celebración de la Vigilia.

	 Domingo de Resurrección:	 20 de abril.
	 Encuentro de Resurrección y procesión.

	 Novena de San Antonio:	 Del 5 al 13 de junio.
	Exaltación de la Santa Cruz:	 14 de septiembre.
	 (celebración siguiente sábado)

	 Novena de San Francisco:	 Del 26 de septiembre al 4 de octubre.

